
Ed, 200. Frum varp

til laga um lögreglustjóra á Akranesi.
(Eftir 3. umr. í Nd.)

1. gr.
Ríkissljórnin skipar samkvæmt tillögum hreppsnefndar Ytri-Akranes- 

hrepps embættisgeugan lögfræðing til þess að hafa á hendi hreppstjórastörf



i Ytri-Akraneshreppi, innheimtu tolla og gjalda til rikissjóðs, lögreglustjórn og 
dómsvald i lögreglumálum. Kallast hann lögreglustjóri.

2. gr. '
Lögreglustjóranum er skylt, ef hreppsnefnd óskar þess, að gegna störf-

um hreppsnefndaroddvita, enda sje bann þá sjálfkjörinn hreppsnefndarmaður 
með atkvæðisrjetti um öll mál nefndarinnar.

3. gr.
Lögreglustjórinn skal hafa að launum 2000 kr. á ári úr rikissjóði. Hafi 

lögreglustjóri á hendi störf þau, er 2. gr. tiltekur, fær hann að auki laun 
fyrir þau úr sveitarsjóði, samkvæmt samningi milli hreppsnefndar og ríkis- 
stjórnar.

4. gr. .
Nánari reglur um starfssvið lögreglustjórans og annað, er starf hans 

snertir, skulu settar i reglugerðum, er hlutaðeigandi ráðherrar setja, að fengn- 
um tillögum hreppsnefndar Ytri-Akraneshrepps og sýslumannsins i Mýra- og 
Borgarijarðarsýslu.

5. gr.
Lög þessi öðlast þegar gildi.


